А Ж Р И М

(ярашганлик муносабати билан жиноят ишини тугатиш ҳақида)

2023 йил март ойининг 30 куни Тошкент шаҳар жиноят ишлари бўйича Учтепа туман суди “Чўпон ота” маҳалла фуқаролар йиғини биносида, очиқ сайёр суд мажлисида, 
раислик қилувчи: судья Т.Туракулов, 
судья ёрдамчиси Ш.Нормаматовнинг котиблигида, тарафлардан Тошкент шаҳар Учтепа туман прокурорининг катта ёрдамчиси Н.Рустамов, судланувчи Х.Хайруллаев ва унинг ҳуқуқларини ҳимоя қилувчи адвокат К.Умаров ҳамда жабрланувчи О.Ҳамроевнинг иштирокида, 
Ўзбекистон Республикаси ЖКнинг 168-моддаси 1-қисми билан айбланган:
1979 йил 28 апрель куни Тошкент шаҳрида туғилган, миллати ўзбек, Ўзбекистон Республикаси фуқароси, маълумоти ўрта, оилали, тўрт нафар фарзандлари бор, вақтинча ишсиз, муқаддам судланган, Тошкент шаҳар жиноят ишлари бўйича Тошкент шаҳар Шайхонтоҳур туман судининг 2021 йил 18 октябрь кунги ҳукмига кўра Ўзбекистон Республикаси ЖКнинг 168-моддаси 1-қисми билан айбли деб топилиб, иш ҳақининг 15 фоизини давлат ҳисобига ушлаб қолиш шарти билан 1 йил муддатга ахлоқ тузатиш ишлари жазоси тайинланган, Тошкент шаҳар Шайхонтоҳур туман судининг 2022 йил 6 январь кунги ажримга кўра Ўзбекистон Республикаси ЖКнинг 
46-моддасига асосан ўталмай қолган 1 йил ахлоқ тузатиш ишлари жазоси, шу муддатга озодликдан маҳрум қилиш жазосига алмаштирилган, Жиззах вилояти Жиззах шаҳар судининг 2022 йил 8 апрель кунги ажримга кўра Ўзбекистон Республикаси ЖКнинг 74-моддасига асосан ўталмай қолган 8 ой 28 кун озоликдан маҳрум қилиш жазоси, шу муддатга иш ҳақининг 20 фоизини давлат ҳисобига ушлаб қолиш шарти билан ахлоқ тузатиш ишлари жазосига алмаштирилган, Тошкент шаҳар Шайхонтоҳур туман судининг 2022 йил 21 октябрь кунги ажримга кўра Ўзбекистон Республикаси ЖКнинг 73-моддасига асосан ахлоқ тузатиш ишлари жазосининг ўталмай қолган қисмидан муддатидан илгари шартли равишда озод этилган, Тошкент шаҳар, Шайхонтоҳур тумани, Уйғур 2-тор кўчаси 7-уйда яшовчи, иш бўйича “шахсий кафиллик” тарзидаги эҳтиёт чораси қўлланилган, айблов хулосаси нусхасини ўз вақтида олган ХХХга
оид 1-1007-2304/139 сонли жиноят ишини кўриб чиқиб, қуйидагиларни

Х.Хайруллаев ўзганинг мол-мулкини яширин равишда толон торож қилиш мақсадида, 2023 йил 4 февраль куни Учтепа тумани 14-мавзе 2г-уйнинг ёнида жойлашган “Олот сомса” номли ошхонада бўла туриб, фуқаро О.Ҳамроевга тегишли баҳоси 2.100.000 сўм бўлган қора рангли “Редми нот 8 про” русумли телефон апартини яширин равишда эгаллаб олиб, воқеа жойдан яширинган ва ушбу телефон апаратини “Фарход савдо бозори”га олиб бориб номаълум шахсга 300.000 сўмга сотган ва қўлга киритган пулларни тўлалигича ўзининг эҳтиёжлари учун сарфлаб юборган.
Судланувчи Х.Хайруллаев суд мажлисида ярашув тўғрисидаги аризаси билан мурожаат қилиб, айбига ўз ихтиёри билан тўлиқ иқрор эканлиги, қилмишидан пушаймонлиги, содир этган қилмишининг оқибатларини англаганлиги, жабрланувчига етказилган зарарни тўлиқ қоплаганлиги, ҳозирда жабрланувчи билан бирон-бир тазйиқсиз ярашиб олганлиги ҳақида кўрсатув бериб, жиноят ишини тугатишни сўради.

Жабрланувчи О.Ҳамроев суд мажлисида ярашув тўғрисидаги ариза билан мурожаат қилиб, Х.Хайруллаевга нисбатан ҳеч қандай даъвоси йўқлиги, етказилган зарар тўлиқ қопланганлиги, аризани ўз хоҳиши билан ёзганлиги, унга бирон-бир тазйиқ бўлмаганлиги, ярашув суд томонидан тасдиқлангандан кейин келиб чиқадиган ҳуқуқий оқибатларини тушунганлиги ҳақида кўрсатув бериб, жиноят ишини тугатишни сўради.

Ўзбекистон Республикаси ЖКнинг 661-моддасига мувофиқ, ЖКнинг 
169-моддаси 1-қисмида назарда тутилган жиноятни содир этган шахс, агар у ўз айбига иқрор бўлса, жабрланувчи билан ярашса ва етказилган зарарни бартараф этса, ярашилганлиги муносабати билан жиноий жавобгарликдан озод этилиши мумкин.

Суд, айбланувчи Х.Хайруллаев ва жабрланувчи О.Ҳамроевнинг ярашув тўғрисидаги аризаларини жиноят иши ҳужжатлари билан ўрганиб, Тошкент шаҳар Учтепа туман прокурорининг катта ёрдамчиси Н.Рустамов ва адвокат К.Умаровнинг жиноят ишини ярашганлик муносабати билан тугатиш ҳақидаги фикрларини эшитиб, айбланувчи Х.Хайруллаевнинг айбига ихтиёрий равишда иқрорлиги ва етказилган зарарнинг тўлиқ қопланганлиги, жабрланувчига бирон-бир тазйиқ бўлмаганлиги, ярашув судланувчи, жабрланувчининг хоҳишлари билан бўлаётганлиги ҳамда Ўзбекистон Республикаси ЖКнинг 169-моддаси 1-қисмида назарда тутилган жиноят ЖКнинг 661-моддасига мувофиқ ярашувга тушишини инобатга олиб, Х.Хайруллаевга нисбатан юритилган жиноят ишини ярашганлик муносабати билан тугатишни лозим топади.

Шу билан бирга, суд жабрланувчи О.Ҳамроевга Ўзбекистон Республикаси ЖПКнинг 583-моддаси 5-қисмига асосан ушбу ярашув суд томонидан тасдиқлангандан сўнг у мазкур иш бўйича иш юритишни қайта тиклаш тўғрисида илтимоснома бериш ҳуқуқини йўқотишини тушунтиришни лозим топади.

Ўзбекистон Республикаси ЖПКнинг 84-моддаси 4-қисми, 585-586 моддаларига амал қилиб, суд

Ўзбекистон Республикаси ЖКнинг 169-моддаси 1-қисми билан айбланган ХХХга нисбатан бўлган жиноят иши Ўзбекистон Республикаси ЖПКнинг 84-моддаси 4-қисмига асосан тугатилсин.

Жабрланувчи О.Ҳамроевга мазкур иш бўйича иш юритишни қайта тиклаш юзасидан илтимоснома бериш ҳуқуқлари йўқолганлиги тушунтирилсин.

Х.Хайруллаевга нисбатан қўлланилган “шахсий кафиллик” тарзидаги эҳтиёт чораси бекор қилинсин.
Ажрим устидан йигирма сутка ичида Тошкент шаҳар судига апелляция тартибида хусусий шикоят берилиши ёки протест билдирилиши мумкин.

Раислик қилувчи


(имзо)


  Т.Туракулов

Ажрим аслига тўғри.

